
Jesazlich: Du doascht dise Jeschicht oppnämen 
ooda drekjen, soo lang aus du dee nich vekjafst. 



David wia 
Kjennich en  
Juda, daut  
siedne  
Poat von  
Israel. 



Saul sien Sän, 
Isch Boschet,  
wort de  
Kjennich  
em  
nuadnen  
Israel. 



Fa säwen Joa wia 
doa een Kjrich  
tweschen  
dee beid,  
oba  
David  
wort  
langsom  
stoakja. 



Aum Enj schluagen twee von Isch 
  Boschet siene Soldoten am doot. 



Dan kjeemen aul de Stam von Israel 
no David un saulwden am aus Kjennich   
                                          äwa Israel. 



Nu schliesslich wia David Kjennich 
äwa daut gaunse Launt. 



De Jebusita wonden noch emma en 
de Staut Jerusalem.  David siene 
Mana neemen dee en. 



See buden dee opp un vesechaden 
dee.  See nanden daut de David 
Staut. 



Dan jinjen siene Mana  
von Jerusalem jäajen de  
Filista un aundre Fiend.  



De Kjennich David brocht uk de 
Bundeskjist no Jerusalem. 



En de Kjist wieren Toflen met de 
Tieen Jebooten un aundre Jesazen  
                             dee Gott Moses   
                             jejäft haud. 



De Bundeskjist holp an denkjen daut 
Gott heilich es un daut see am 
                              jehorchen wullen.  



 En siene ieeschte   
 Joaren muak 
 David Kjrich met 
 noba Lenda, soo 
 daut dee am nich 
 baudren wudden. 



 Hee wia een 
 weisa Soldot, 
 un bäd emma 
 daut Gott am 
 leiden sull. 



David jleicht daut nich daut hee een   
                                        schmocket 

 Hus haud un 
                                      Gott siene 

 Bundeskjist 
                                 blooss 

                                          en een 
 Zelt wia. 



 Hee neem 
 sikj väa eenen 
Tempel to 
 buen.  Natan 
   de Profeet 
       säd daut 
       wia goot. 



                                  Oba enne 
 Nacht jeef 

Gott David eene Norecht,  
"Mien Deena David, ekj woa eene  
bliewende Städ von die moaken. 



Wan diene Doag foadich sent un du 
jestorwen best, woat dien Kjint 
Kjennich woaren. 



Dee saul mie een Hus fa mienen 
Nomen buen; daut Rikj saul opp 
emma bliewen." 



David wull Saul siene Nokomen 
halpen.  Hee funk blooss  
een Sän von Jonatan.   
Dee heet Mefi  
Boschet un  
hee wia  
kjräplich. 



David säd, "Hee saul aun mien Desch 
äten, soo aus däm Kjennich sien 
Sän."  David wia goot to  
Mefi Boschet wiels  
Jonatan wia sien  
basta Frint  
jewast.  



Gott holp David 
stoakja woaren, 
wiels hee 
am vetruen un 
jehorchen deed. 



Oba een Dach kjeem  
sea schwoaret en 
sien Läwen.  Hee 
schekjt  siene 
Armee ut kjriejen, 
un hee bleef en 
Jerusalem. 



Eene Nacht aus hee 
nich schlopen kunn, 
jinkj hee oppem 
Dak von sien Hus, 
un kjikjt enne 
Staut nenn. 



David sach eene 
schmocke Fru sikj 
boden.  See heet 
Batseba.  David 
vesindijd sikj  
met Batseba. 



Äa Maun, Uria, wia 
een Soldot en David 
siene Armee.  Aus 
Batseba am säd daut 
see wudd een Bäbe 
haben, wist David   
daut doa wudd mea  
      Trubbel sennen. 



Enne Städ  
daut David  
ver Gott bekjand, wull  
hee siene Sind vestäakjen.   
Daut schauft nienich! 



Hee roopt Uria  
trigj von de Armee; dan  
wudd Uria veleicht jleewen  
daut Bäbe wia sient. 



Oba Uria  
jinkj nich  
nohus wan  
aundre Soldoten em Kjrich  
wieren.  Hee schleep buten  
biem Kjennich sien Hus. 



Waut David dan 
deed wia sea 
schlajcht.   
Hee schekjt 
eenen Breef  
met Uria trigj  
no de Armee. 



De Breef säd daut 
see sullen Uria  
em Kjrich  
stoawen  
loten.  Aus  
Uria doot wia,  
neem David  
Batseba aus  
siene Fru.  



Gott leet sien Deena, Natan, no 
David gonen.  Hee vetald am eene 
Jeschicht von een rikja Maun 
                             un een sea 
                             oama. 



 De rikja haud hundade Schop; 
 oba de oama haud blooss een Laum,   
 un hee besorjd daut aus sien Kjint. 



Een Dach haud de rikja Maun Jast.  
Hee neem nich eent von siene Schop 
toom Äten moaken. Hee neem däm 
oamen      Maun sien Laum. 



David wia doll daut 
de rikja wia soo 
jiezich jewast.  Hee 
säd, "De Maun dee 
daut jedonen haft 
saul doafäa stoawen." 



"Du best dee Maun!" säd Natan to 
David. 



Waut David jedonen haud wia väl 
schlemma aus waut de rikja Maun en  
                de Jeschicht  
                jedonen  
                haud. 



Gott weess David woo schlajcht hee 
jewast wia.  Un David deed 

                             siene Sind leet. 
  Hee säd to Gott, 

                              "Ekj hab jäajen 
                           die jesindicht 
                                     un sie 

 schlajcht 
                                         jewast." 



Gott vejeef David siene Sind.  Oba 
Batseba äa Bäbe wia sea krank, un       
                         läwd nich sea lang.  



Gott vejeef David 
de schlajchte Sind.  
Met de Tiet haud 
Batseba noch 
een Bäbe. 



Dee heet Salomo un 
hee wort Kjennich 
no David.  David haud 
väl aundre Kjinja, 
eenje von dee muaken 
väl Trubbel fa David. 



David de Kjennich (2. Poat) 
 

 Eene Jeschicht von en daut Wuat  
Gottes, de Bibel 

 
finjt eena en 

 
2. Samuel 1 - 12 

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

